
 
 

ᑐᓴᒐᒃᓴᖅ 
 

ᐊᐅᓚᑦᓯᔨᐅᑲᐃᓐᓇᕐᓂᐊᖅᑐᖅ ᑎᒃᑯᐊᖅᑕᐅᕗᖅ ᕿᑭᖅᑖᓗᖕᒥ 
ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓄᓕᕆᓂᕐᒧᓪᓗ ᑲᑎᒪᔨᓄᑦ 

 
ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 20, 2000) - ᐃᓗᐊᖅᓴᐃᔨ ᑖᒃᑕ ᑮᑦ ᕕᔅᑦ (Dr. Keith Best)  
ᑎᒃᑯᐊᖅᑕᐅᔪᖅ ᐊᐅᓚᑦᓯᔨᒻᒪᕆᐅᑲᐃᓐᓇᕐᓂᐊᖅᑐᓂ ᕿᑭᖅᑖᓗᖕᒥ ᐋᓐᓂᐊᖃᕐᓇᖏᑦᑐᓕᕆᓂᖅ 
ᐃᓄᓕᕆᓂᕐᒧᓪᓗ ᑲᑎᒪᔨᓄᑦ. 
 
ᐸᐸᑦᓯᔨᐅᑲᐃᓐᓇᖅᑐᖅ ᑲᑎᒪᔨᓂᒃ ᕉᔅ ᒥᐊᕆ ᑰᐸ ᑐᓴᖅᑎᑦᑎᖅᑲᐅᔪᖅ, ᐅᖃᖅᑐᓂ ᑕᒪᓐᓇ 
ᓯᕗᓪᓕᐅᑎᓯᒪᓂᕋᓚᐅᖅᑐᓂᐅᒃ ᓇᖕᒥᓂᖅ ᓇᓗᓇᐃᖅᓯᒋᐊᖃᕐᓂᖅ ᐱᓕᕆᐊᖃᕐᓂᐊᖅᑐᒥᒃ 
ᐊᐅᓚᑦᑎᔨᐅᓂᕐᒥᑦ ᓄᖅᑲᓚᐅᖅᑎᓪᓗᒍ ᒥᔅᑕ ᔮᕕᔅ ᕼᐋᑦ ᕿᑎᕈᔪᐊᓂ ᔮᓐᓄᐊᕆ. 
 
"ᒥᔅᑕ ᕼᐋᑦ ᐱᓕᕆᑦᓯᐊᓚᐅᖅᑐᖅ ᐊᒻᒪᓗ ᐊᑑᑎᖃᑦᓯᐊᓚᐅᖅᑐᓂ ᐊᐅᓚᑦᓯᔨᐅᓪᓗᓂ ᕿᑭᖅᑖᓗᖕᒧᑦ ᐊᒻᒪᓗ 
ᖁᔭᓐᓇᒦᕈᒪᓪᓗᒍ ᐊᒃᓱᕈᖅᑐᓂ ᐱᓕᕆᓚᐅᕐᓂᖓᓄᑦ," ᒥᔅ ᑰᐸ ᐅᖃᓚᐅᖅᑐᖅ. "ᑖᓐᓇ ᖃᑕᙳᑎᖏᓪᓗ 
ᐊᐅᓚᓂᖃᑦᓯᐊᕐᓂᐊᖁᕙᒃᑲ ᓯᕗᓂᒃᓴᒥ ᖃᓄᐃᓕᐅᕋᓗᐊᖅᐸᑕ." 
 
ᑮᑦ ᕕᔅᑦ ᒫᓐᓇᐅᔪᖅ ᐊᐅᓚᑦᑎᔨᒻᒪᕆᐅᔪᖅ ᑭᕙᓪᓕᕐᒥ ᐋᓐᓂᐊᖃᕐᓇᖏᑦᑐᓕᕆᔨᓄᑦ ᐃᓄᓕᕆᓂᕐᒧᓪᓗ 
ᑲᑎᒪᔨᓄᑦ.  ᐱᓕᕆᒋᐊᓯᓂᐊᖅᑐᖅ ᕿᑭᖅᑖᓗᖕᒥ ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓄᓕᕆᓂᕐᒧᓪᓗ ᑲᑎᒪᔨᓄᑦ 
ᖄᖓᒍᑦ ᒫᓐᓇᐅᔪᖅ ᐱᓕᕆᐊᖏᑦᑕ ᓇᓂᓯᔪᖃᕋᓱᐊᕐᓂᖓᓂ ᐃᓇᖏᖅᑎᒋᓂᐊᖅᑕᖓᑕ. 
 
"ᑮᑦ ᐊᐅᓚᑦᑎᔨᐅᖃᑦᑕᖅᓯᒪᒻᒪᕆᒃᑐᖅ ᑐᑭᓯᐅᒪᓂᖃᑦᓯᐊᖅᑐᓂ ᑲᑎᒪᔩᑦ ᐱᓕᕆᐊᕆᔭᕆᐊᖃᖅᑕᖏᓐᓂᒃ 
ᐊᒻᒪᓗ ᐱᓕᕆᐊᕆᔭᖏᓐᓂᒃ," ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᐃᑦ ᐲᑯ ᐅᖃᓚᐅᖅᑐᖅ. "ᓇᓗᙱᓚᖓ 
ᐃᓄᐃᑦ ᕿᑭᖅᑖᓗᖕᒥ ᐊᒻᒪᓗ ᑭᕙᓪᓕᕐᒥ ᑲᒪᒋᔭᐅᖏᓐᓇᑦᓯᐊᕐᓂᐊᖅᑐᑦ." 
 
ᒥᓂᔅᑕ ᖁᔭᓕᓚᐅᕆᕗᖅ ᕿᑭᖅᑖᓗᖕᒥ ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓄᓕᕆᓂᕐᒧᓪᓗ ᑲᑎᒪᔨᖏᑦᑕ 
ᐃᒃᓯᕙᐅᑕᖓᓂᒃ ᐊᒻᒪᓗ ᑲᑎᒪᔨᐅᓚᐅᖅᑐᑦ ᐃᑲᔪᖅᓱᖃᑦᑕᓚᐅᕐᓂᖏᑦ. 
 
ᐃᖅᑲᓇᐃᔭᖅᑎᑖᖃᓱᐊᕐᓂᖅ ᓄᑖᒥ ᐃᖅᑲᓇᐃᔭᐃᓐᓇᕐᓂᐊᖅᑐᒥᒃ ᐊᐅᓚᑦᑎᔨᒻᒪᕆᐅᓗᓂ ᕿᑭᑕᓗᖕᒥ 
ᓇᓗᓇᐃᖅᑕᐅᓯᒪᓕᖅᑐᖅ ᓯᕗᓪᓕᐅᔾᔭᐅᓯᒪᓪᓗᓂ ᒥᔅ ᑰᐸᒧᑦ ᐊᒻᒪᓗ ᑖᒃᑕ ᕕᔅᑦ. 

